
QORAKO‘LCHILIKDA TANLASH USULLARI

Sindorov Abdumo 'min O rolbek o0’g’li,0’qituvchi
Yo ‘ldasheva Shahina Baxtiyor qizi
Azimov Nodir Qodir o‘gli
Jizzax Davlat Pedagogika instituti

Annotatsiya:Tanlash — bu ko‘p qo‘ylar orasidan naslchilik ishida foydalanish
uchun eng yaroqli bo‘lgan istigbolli tipdagi individlarni saralab hayvonlarni brak
gilishdan iborat. Tabiiy tanlash va suniy tanlash farq gilinadi.

Kalit so’zlar: nasichilik zavodlari, naslchilik ishlarini tashkil qilish,
nasl-reproduktor xo‘jaliklar, naslchilik ishini tashkil qilish, nasldor qo‘ylar, elita
sovlig va tusoqlar, duragay qorako‘l qo‘ylar, prepotentlik, bilvosita tanlash,
stabillashtiruvchi tanlash, belgilarning irsiylanishi, korrelyasiyasi, regressiyasi

Tabiiy tanlanish natijasida qo‘ylarda turli belgilar o‘rtasida korrelyasiya —
bog‘lanish (munosabat) rivojlanadi. Ushbu munosabatlar keskin buzilgan taqdirda
hayvonlarning rivojlanishida normadan chetlashish sodir bo‘lishi va ashashga
nogobil organizm vujudga kelishi mumkin. Tabiiy tanlanish normal rivojlangan,
yashashga qobiliyatli, mazkur ekologik sharoitga yaxshi moslashgan qo‘zilar
vujudga kelishi va yashab qolishiga yordam beradi. Tabiiy tanlanish suniy tanlash
bilan birgalikda ekologik, konstitutsional va zavod tiplarining vujudga kelishiga
jjobiy ta’sir ko‘rsatadi.

Suniy tanlash sinchkov zootexnikning mohir qo‘lida hayvonga ta’sir
ko‘rsatish va yangi formalar yaratishning qo‘dratli vositasidir. Tanlash qaysi
yo‘nalishda olib borilsa, xuddi shu yo‘nalishda zarur bo‘lgan xayvonlar vujudga
keladi. U metodik tanlash protsessida yangi naslda eng qgimmatli xossalar va
belgilarni to‘plab, kuchaytirib hamda mustahkamlab borishi, Yugori mahsuldorlik
sifatlari bilan farq giladigan liniyalar, oilalar, podalarni vujudga keltirish kerak.

Suniy tanlash ongsiz va metoditk xillarga bo‘linadi:

Ongsiz tanlash kishilik madaniyatining ilk bosqichlarida o‘tkazilgan, u vaqtda
xonaki sharoitda urchitish uchun yuvosh, yaxshi go‘shtdorlik formalariga, sersutlik,
serjunlik va boshqa sifatlarga ega bo‘lgan qo‘ylar olib qolinar edi.

Fan va praktikaning hozirgi rivojlanishi uchun fenotipik, genotipik. bilvosita,
stabilashtiruvchi, texnologik  tanlashni o‘z ichiga olgan metodik tanlash
xarakterlidir. Fenotipik tanlash, ya’ni yalpi hayvonlarning individual ko‘rsatkichlari
— mahsuldorligi, ekstereri, konstitutsiyasi va umumiy rivojlanishi asosida olib
boriladi. Yalpi tanlashda matlub belgilarga hayvonlar esa brak gilinadi. Bunday

tanlash Dbiror belgining etarli darajada barqgarorligiga erishilguncha avloddan-
avlodga davom ettirila beradi.

Genotipik  tanlash qo‘ylarga kelib chiqishi (ular ajdodlari va yon
qarindoshlarining fenotipi bo‘yicha) va naslchining sifatiga qarab baho berishni o‘z
ichiga oladi. Bu xil tanlash avloddan-avlodga o‘tgan sayin populyasiyada doimiy
genotipik o‘zgarishlarni (genlar chastotasi o‘zgarishini) keltirib chigarishi va bu
bilan evolyusion moslanishiga yordam berishi mumkin bo‘lgan faktorlarni gamrab
oladi. Tanlash yangi genetik o‘zgaruvchanlikni keltirib chigarmaydi, balki potensial
o‘zgaruvchanlik alohida genetik o‘zgarishga aylanishiga yordam beradi. U mavjud
o‘zgaruvchanlikdan foydalanib, butun xromosomalarni qayta kombinatsilashtirish
va qo‘lay krossover tiplarni saqlab qolish yo‘li bilan genlar chastotasini o‘zgartiradi.

Bilvosita tanlashda — nisbiy o‘zgaruvchanlik qonuniga asoslanadi. Bunday
tanlash hayvonlarning muyayan belgilari bilan korrelyasiyalanuvchi o‘zgarishlarga
bog‘ligdir. Masalan, dag‘al jun-konstitutsional tipning rivojlanishi yangi naslda
yirik jingalakli qo‘zilar, qalin mezdrali qoraqo‘l terilar migdori ko‘p bo‘lishi bilan
korrelyasiyalanadi. Bunday korrelyasion belgilar anchagina. Boshgacha qilib
aytganda, tanlanayotgan belgilar korrelyasiyasiga bog‘liq o‘zgarishlar boshqa,
tanlashning bevosita ta’siriga uchramagan belgilar bilan bog‘liqdir.

Stabillashtiruvchi tanlashdan magsad organizmdagi ayrim ijobiy belgilari
mustahkamlash emas, balki tanlab olingan mahsuldorlik yo‘naligiga xos bo‘lgan
umumiy tipni stabillashtirishdang iborat. Stabillashtiruvchi tanlash formasi ko‘proq
doimiy bo‘lgan, ya’ni tashqi sharoitga kamroq bog‘liq bo‘lgan sistemada
yaratilishiga olib keladi.

Texnologik tanlash qorako‘lchilikda alohida ahamiyat kasb etmoqda. Tishiga
qarab brak qilingan saovliglarni qorakulcha olish uchun tanlash yoki arzon go‘sht
etishtirish uchun 8 oylik bulguncha semirtiriladigan ax’ta qo‘zilarni tanlash bunga
misol bo‘ladi.

Ma’lumki, tanlash samaradorligi, avvalo, genetik parametrlarga va tashki
mubhit sharoitiga bog‘liqdir.

Tanlashning genetik parametrlari:belgilarning irsiylanishi, korrelyasiyasi,
regressiyasi (o‘rtacha holatga qaytish tendensiyasi), prepotentlikdan iborat.

Irsiylanish (nasldan-naslga o‘tish) genetik tafovutlar bilan bog‘liq bo‘lgan
umumiy fenotipik o‘zgaruchavlikning ulushini ifodalaydi.Belgining irsiylanish
koeffitsienti gancha katta bo‘lsa, tanlash samaradorligi sho‘uncha yuqori bo‘ladi.

Irsiylanish koeffitsienti tanlash olib borilayotgan podadagi bir gruppa
hayvonlarni baholovchi statistik migdordir.

Takrorlanish har xil yoshdagi muhit sharoiti o‘zgargan patdagi ota-ona
genetik informatsiyasining bir avlod naslida ruyobga chigish formasidir.
Takrorlanish koeffitsienti korrelyasiya koeffitsientiasosida aniglanadi.

Belgilar korrelyasiyasi ular o‘rtasida o‘zaro bog*liglikni keltirib chigaradi, bu
bog‘liglik shunda namoyon bo‘ladiki, ulardan birining o‘zgarishi ikkinchisining
korrelyativ o‘zgarishiga sabab bo‘ladi.

Korrelyasiyaning adaptatsiya, selektiv, genetik va fenotipik turlari farq
gilinadi:

Selektiv korrelyasiya adaptiv korrelyasiya vujudga kelganidan keyin
tanlashning bilvosita ta’siri natijasida bir gruppa belgilarning birgalikda saqlanib
golishidan iborat.

Genetik korrelyasiya kuzatilayotgan ikki belgining o‘zgaruchanligida ular
uchun umumiy bo‘lgan genetik ta’sir asosida yuzaga keladigan parallelilizmdir.
Genetik korrelyasiyani ikki turga: so‘zning g‘oyat keng ma’nosidagi sof genetik —
genlarning pleytrop, ya’'ni ko‘p tomonlama ta’siri  orqasida kelib chigqgqan
korrelyasiyaga hamda birgalikda irsiylanadigan ikki gen o‘rtasida genetik
munozanat qaror topishi natijasida kelib chiggan genetik korrelyasiyaga ajratish
mumkin.

Regressiya belgilarning o‘rtacha gaytish tendensiyasidir. Muayyan sinfga
mansub individlarning o‘rtacha populyasiyadang chetlashishi bilan ular naslining
o‘rtacha chetlashishi o‘rtasidagi nisbat, odatda, ota-onaning chetlashishidan ko‘ra
kamroq bo‘ladi. Galton bu hodisani irsiyat qonuni deb izohlangan. Ammo aslida u
irsiy faktorlar bilan tashqi muhit faktorlarining bir vaqtda ta’sir etishi natijasidir.

Regressiya — bu bir belgining u bilan korrelyasiyalanuvchi boshga belgining
muayyan miqdorda o‘zgarishiga bog‘liq holda o‘zgarishi (kamayish yoki ko‘payish)
meyoridir.Ma’lumki, eng chetki ota-ona tiplarining tur uchun o‘rtacha bo‘lgan tipga
yaqinlashish tendensiyasi ko‘p darajada ifodalangandir. Yaxshi ota-ona
hayvonlarning naslli  kutilganidan  birmuna yomonrog, yomon ota-ona
hayvonlarning naslli esa birmuncha yaxshiroq bo‘lib chigadi.

Prepotentlik -  ota-onaning o°‘z sifatlarini nasliga muttasil (aynitmay)
o‘tkazish qobiliyatidir. Prepotentlik regressiya qarama-garshidir, chunki u ota-ona
belgilarining yangi naslga o‘zgarmay o‘tishda ifodalanadi. Ota-ona hayvonlar ijobiy
va salbiy sifatlari bo‘yicha prepotent bo‘lib chiqishi mumkin.

